
ՉՉՉՉխոստովանված մեղքխոստովանված մեղքխոստովանված մեղքխոստովանված մեղք    

 

Բազմաթիվ քրիստոնյաներ կորցրել են իրենց ուրախությունն ու չխոստովանած մեղքի 
պատճառով դարձել են վտիտ ու հիվանդոտ: Նրանք կա՛մ չեն հավատում, կա՛մ էլ չափազանց 
հպարտ են և իրենց մեղքերը չեն խոստովանում Աստծուց ներում ստանալու համար: 
Չխոստովանված մեղքերն ու հանցանքները ֆիզիկական հիվանդություններից ավելի ծանր 
են ու մահացու: Մեղքը կործանում է մարմինն ու հոգին: Սա բազմաթիվ քրիստոնյաների 
համար այսօրվա լուրջ խնդիրներից է: Քրիստոնյաներն ապրում են պարտված կյանքով: 
Այսպիսի խնդիր ունեցող մարդը կարող է առողջանալ, եթե Դավիթ թագավորի նման լուծի իր 
մեղքի և հանցանքի խնդիրը:  
 
Այսպիսին էր Դավիթ թագավորի աղոթքը. 
«Ողորմի՛ր ինձ, Տե՛ր, որ նեղված եմ. տրտմությունով մաշվեց իմ աչքը, իմ անձը և իմ փորը, 
որովհետև իմ կյանքը վերջացավ տխրությունով, և իմ տարիքը` հառաչանքով, իմ զորությունը 
տկարացավ իմ թշվառությունով, և իմ ոսկորները մաշվեցին» (Սաղմոս 31. 9-10): 
 
Երբ Դավիթը խոստովանում է իր մեղքերն ու ներում խնդրում, տեսնում և զգում է, որ իր 
կյանքում բժշկություն է տեղի ունենում, դրանից հետո այս հրաշալի փորձառությունն է 
ունենում.  
 
«Երանի՜ նրան, որի անօրինությանը թողություն եղավ, և որի մեղքը ծածկվեց: 
Երբ ես լուռ մնացի, ոսկորներս մաշվեցին ամեն օր հառաչելովս, որովհետև ցերեկ և գիշեր Քո 
ձեռքը ծանրանում էր ինձ վրա, իմ թացությունն ամառվա չորություն դարձավ: Ես մեղքս 
հայտնեցի Քեզ և անօրինությունս չծածկեցի. ասացի «Անօրինությունս խոստովանում եմ 
ՏԻՐՈՋԸ», և Դու ներեցիր իմ մեղքի անօրինությունը» (Սաղմոս 32.1, 3-5): 
 
Աստված շարունակում է բժշկել և նորոգել նրանց կյանքերը, ովքեր մոտենում են իրեն: 
Ինչպիսի՞ն է քո հոգևոր առողջությունը: Դու արդեն լուծե՞լ ես քո չխոստովանած մեղքերի 
հարցը: Քո հոգևոր և ֆիզիկական առողջությունը դրանից է կախված: Եթե դեռևս չես 
խոստովանել, ապա հիմա՛ խոստովանիր, որպեսզի նոր կյանք սկսես: Սուրբ Հոգին քեզ կօգնի 
այդ հարցում:  
 


